
GOUVÈNÈ CUOMO ANONSE SEREMONI KOUPE RIBAN NAN OTÈL 

RENAISSANCE ALBANY   
 

Otèl dènye kri ansanm avèk Wellington Row Make yon gwo etap nan 
revitalizasyon Albany  

 
 
Gouvènè Andrew M. Cuomo jodia te anonse achèvman yon renovasyon $49 milyon nan 
otèl bilding istorik DeWitt Clinton nan kwen State ak Eagle Streets. Nouvo otèl renesans 
lan fè pati de yon seri efò revitalizasyon pou ede atire vizitè yo epi kondwi biznis nan 
anba lavil Albany. 
 
"Jodia se yon lòt pwogrè enpòtan nan efò ankou nou pou revitalize anba lavil Albany," 
te deklare Gouvènè Cuomo. "Renovasyon istorik sa ap pote yon pati nan eritaj fyète 
vil sa retounen nan lavi, kreye yon nouvo motè ekonomik ki pral ede kreye travay ak 
stimile kwasans pou ane kap vini yo. Mwen fyè dèske eta te anmezi pou jwe yon wòl 
nan asire ke pati enpòtan sa nan istwa Albany ap ede louvri wout nan avni vil la."  
 
Jiska prezan, pwojè ke Columbia Development te kondwi a te kreye plizyè santèn djòb 
inyon konstriksyon e li pral kreye apeprè 100 djòb pèmanan yon fwa otèl la fin gen 
pèsonèl.  
 
Gouvènè Adjwen Kathy Hochul te deklare, "Bilding Otèl istorik DeWitt Clinton se yon 
pati enpòtan nan istwa  Albany e kounye a, kòm Otèl Renaissance Albany, ap yon pati 
enpòtan nan avni Albany. Pwojè sa montre reyalizasyon ki kapab fèt lè gouvènman 
ansanm avèk sektè prive a travay ansanm pou ede revitalize ekonomi lokal yo lè yo 
itilize atou ki egziste yo."  
 
Andedan otèl liksye sa 200,000 pye-kare sa, gen 203 chanm, yon sèvis restoran 
konplè, salon ak sal fitnès, ansanm avèk espas pou reyinyon entim, yon sal bal renove 
ak yon koneksyon pou espas paking ki pi nesesè nan yon nouvo garaj ki te fenk konstwi 
akote.  
 
Otèl la benefisye de yon kredi taks istorik  $5 milyon ak yon sibvansyon adisyonèl $4 
milyon ki nan Empire State Development. Yo te pran etap enpòtan pou entegre detay 
orijinal achitektiral ak eleman konsepsyon nan pwopriyete a ki te reyabilite istorikman.  
Bwazri orijinal, miray, medayon plafon, planche terrazzo ak pòt asansè anbwonz grave 
ki te restore abilman e yo te ekspoze toutolon. 

Redevlopman Wellington Row ap konplete lòt efò revitalizasyon anba lavil, enkli Sant 
Konvansyon Albany, sa ki pral konekte konplètman nan paking garaj ak otèl la  nan 
finisman l.   
 
Depite Paul Tonko te deklare, "ouvèti Renaissance Albany se jis yon lòt etap nan 
revitalize Vil Kapital la ansanm avèk gran kominote ki se Capital Region. Nou vante yon 
ekonomi polivan nan zòn lan, e sa egzije yon angajman bò kote lidè lokal, eta ak federal 
nan yon efò kontinyèl devlopman ak pwogrè. E se sa ki demontre jodia avèk gran ouvèti 
sa a." 
 
Senatè Neil Breslin te deklare, "Ouvèti Otèl Renaissance Albany se yon lòt gwo etap 
pou Albany. Envestisman entelijan sa nan kapital New York ap pote fwi kòm nou wè 
anpil nouvo biznis ap ouvè, plis rezidan Albany ap jwenn travay ki peye byen epi 
amelyore ekonomi rejyonal anjeneral. Albany klèman se yon vil kap fè pwogrè"  
 
Manm Asanble John T. McDonald te deklare, "Sa se senpleman kòmansman yon 
revitalizasyon enteresan pou vil Albany. Nap kontinye travay ansanm pou restore vil 
istorik nou an epi stimile ekonomi nou an avèk enèji renouvle." 
 
Manm Asanble Patricia A. Fahy te deklare, "Transfòmasyon dinamik anba lavil 
Albany kontinye avèk ouvèti Otèl Renaissance Albany. Envestisman kontinyèl ke 
Columbia Development te fèt nan ede pou atire vizitè ansanm avèk plis biznis nan 
rejyon nou an vrèman louwab.   Otèl sa te fè pati nan istwa vil nou an pou anpil ane e 
jodia, li kòmanse nouvo chapit li." 
 
Egzekitif Konte Albany Daniel P. McCoy te deklare, "Renovasyon Otèl  Dewitt 
Clinton se yon pati enpòtan nan revitalizasyon de sa ki te konnen tankou Wellington 
Row ak redevlopman kontinyèl anba lavil Albany. Sant Kapital Albany, nouvo fasad ak 
amelyorasyon nan Times Union Center ansanm avèk nouvo biznis kap deplase vini nan 
vil la ki pral kontinye fè Albany vin pi fò." 
 
Majistra Albany Kathy Sheehan te deklare, "Mwen fyè pou efò kolektif ki te nesesè 
pou konplete etap enpòtan sa nan direksyon pou debloke potansyèl konplè anba lavil 
Albany. Otèl Renaissance Albany ak yon Wellington Row revitalize te fè sa vini yon blòk 
ke nou ka fyè de li yon fwa ankò." 
 
Prezidan ak Fondatè Columbia Development Joseph Nicolla te deklare, "Mwen se 
yon kwayan nan revitalizasyon upstate New York ak Albany – ansanm avèk Gouvènè 
Cuomo, plis pase nenpòt lòt, pataje nan kwayans sa.   Otèl sa se prèv ke envesti nan 
upstate ka mache, pandan lap prezève lespri, kilti ak istwa Albany. Nou fyè pou nou 
kontinye pwojè revitalizasyon enpòtan tankou sa an koperasyon avèk Gouvènè 
Cuomo."  

